«БЛАКІТНАЯ КАРТА – B»
ІНФАРМАЦЫЯ ДЛЯ АСОБ, ЯКІЯ ЦЕРПЯЦЬ АД ХАТНЯГА ГВАЛТУ
Што такое працэдура «Блакітныя карты»?
Гэта розныя дзеянні, якія прымаюцца ў сітуацыі падазрэння або выяўлення ўжывання хатняга гвалту на падставе палажэнняў Закона аб супрацьдзеянні хатняму гвалту. Мэтай працэдуры «Блакітныя карты» з'яўляецца спыненне хатняга гвалту і аказанне дапамогі і падтрымкі Табе і Тваім блізкім. У выніку распачынання працэдуры «Блакітныя карты» інфармацыя, якая датычыцца Тваёй сітуацыі, будзе перададзена ў дыягнастычна‑дапаможную групу. Больш інфармацыі на тэму далейшых дзеянняў Ты атрымаеш падчас сустрэчы з членамі гэтай групы, на якую Цябе запросяць. Падчас працэдуры члены групы будуць кантактаваць таксама з асобай, якая ўжывае гвалт.
Што такое хатні гвалт?
Хатні гвалт – гэта аднаразовае або паўтаральнае наўмыснае дзеянне або бездзеянне, з выкарыстаннем фізічнай, псіхічнай або эканамічнай перавагі, якое парушае правы або асабістыя даброты асобы, што церпіць ад хатняга гвалту, у прыватнасці:
a) якое падвяргае гэту асобу небяспецы страты жыцця, здароўя або маёмасці, 
b) якое парушае яе годнасць, цялесную недатыкальнасць або свабоду, у тым ліку сексуальную, 
c) якое прычыняе шкоду яе фізічнаму або псіхічнаму здароўю, выклікае ў гэтай асобы пакуты або крыўду, 
d) якое абмяжоўвае або пазбаўляе гэту асобу доступу да фінансавых сродкаў або магчымасці ўладкавацца на працу або атрымаць фінансавую самастойнасць, 
e) якое істотна парушае прыватнасць гэтай асобы або выклікае ў яе пачуццё пагрозы, прыніжэння або пакут, у тым ліку тое, што здзяйсняецца з дапамогай сродкаў электроннай камунікацыі.
Хто можа быць асобай, якая церпіць ад хатняга гвалту?
a) муж (жонка), таксама ў выпадку, калі шлюб спыніўся або быў прызнаны несапраўдным, і яго (яе) продкі (напр., бацькі, дзядулі, бабулі, прадзеды, прабабулі), нашчадкі (напр., дзеці, унукі, праўнукі), браты/сёстры і іх мужы/жонкі, 
b) продкі і нашчадкі, і іх мужы/жонкі, 
c) браты/сёстры і іх продкі, нашчадкі і іх мужы/жонкі,  
d) асоба, якая знаходзіцца ў адносінах усынаўлення, і яе муж (жонка), і іх продкі, нашчадкі, браты/сёстры і іх мужы/жонкі, 
e) асоба, якая знаходзіцца цяпер або знаходзілася ў мінулым у сумесным пражыванні, і яе продкі, нашчадкі, браты/сёстры і іх мужы/жонкі, 
f) асоба, якая сумесна пражывае і вядзе гаспадарку, і яе продкі, нашчадкі, браты/сёстры і іх мужы/жонкі, 
g) асоба, якая знаходзіцца цяпер або знаходзілася ў мінулым у трывалай эмацыйнай або фізічнай сувязі, незалежна ад сумеснага пражывання і вядзення гаспадаркі,
h) непаўналетні.
Найбольш распаўсюджаныя формы хатняга гвалту:
Фізічны гвалт: збіццё, тузанне, штурханне нагамі, удушэнне, штурханне, абяздольванне і іншае.
Псіхічны гвалт: ізаляцыя, абразы, высмейванне, пагрозы, крытыка, прыніжэнне і іншае. 
Сексуальны гвалт:прымус да палавога акту, іншых сексуальных дзеянняў і іншае.
Эканамічны гвалт: невыдзяленне сродкаў на ўтрыманне асоб, у дачыненні да якіх існуе такі абавязак, незадавальненне матэрыяльных патрэб, знішчэнне асабістых рэчаў, разбурэнне жылля, вынас хатняга абсталявання і яго продаж і іншае. 
Гвалт з дапамогай сродкаў электроннай камунікацыі: абразы, запалохванне, прыніжэнне асобы ў Інтэрнэце або з дапамогай тэлефона, фатаграфаванне або запіс відэа без яе згоды, публікацыя ў Інтэрнэце або рассылка па тэлефоне фотаздымкаў, відэа ці тэкстаў, якія яе абражаюць або высмейваюць, і іншае. 
Іншы від паводзін: занядбанне, незадавальненне асноўных біялагічных, псіхічных і іншых патрэб, знішчэнне асабістых рэчаў, разбурэнне жылля, вынас хатняга абсталявання і яго продаж, пакіданне без нагляду асобы, якая з-за хваробы, інваліднасці або ўзросту не можа самастойна задаволіць свае патрэбы, прымус да ўжывання алкаголю, прымус да ўжывання наркатычных сродкаў, псіхатропных рэчываў або лекаў і іншае. 
ВАЖНА
Закон забараняе ўжываць гвалт і крыўдзіць сваіх блізкіх. Калі Ты або хто-небудзь з Тваіх блізкіх з'яўляецца асобай, якая церпіць ад хатняга гвалту, не саромейся прасіць дапамогі. Выкліч Паліцыю,патэлефанаваўшы на нумар экстраннай службы 112. Закон на Тваім баку! 
Ты маеш права падаць заяву аб здзяйсненні злачынства з ужываннем хатняга гвалту ў Пракуратуру, Паліцыю або Ваенную Жандармерыю.
Ты можаш таксама звярнуцца па дапамогу да суб'ектаў і арганізацый, якія ажыццяўляюць дзейнасць па супрацьдзеянні хатняму гвалту.
Табе дапамогуць:
· 
Цэнтры сацыяльнай дапамогі – у сацыяльных, бытавых і прававых пытаннях.
· 
Павятовыя цэнтры дапамогі сям'і – у прававой, сацыяльнай, тэрапеўтычнай сферах або прадаставяць інфармацыю пра ўстановы, якія дзейнічаюць у гэтай галіне ў Тваёй мясцовасці.
· Цэнтры крызіснага ўмяшання і Цэнтры падтрымкі – забяспечваючы прытулак Табе і Тваім блізкім, калі Ты церпіш ад хатняга гвалту, акажуць Табе дапамогу і падтрымку ў пераадоленні крызіснай сітуацыі, а таксама распрацуюць план дапамогі.
· Спецыялізаваныя цэнтры падтрымкі асоб, якія церпяць ад хатняга гвалту – забяспечваючы бясплатны кругласутачны прытулак Табе і Тваім блізкім, калі Ты церпіш ад хатняга гвалту, і акажуць Табе комплексную, спецыялізаваную дапамогу ў сферы ўмяшання, тэрапеўтычна-дапаможную, а таксама ў задавальненні бытавых патрэб.
· Акруговыя цэнтры і мясцовыя пункты, якія дзейнічаюць у рамках Сеткі Дапамогі Пацярпелым ад Злачынстваў – забяспечваючы прафесійную, комплексную і бясплатную прававую, псіхалагічную, псіхатэрапеўтычную і матэрыяльную дапамогу.
· 
Суды па апякунскіх справах – у справах па апецы і аліментах. 
· 
Установы аховы здароўя – напр., атрымаць медыцынскую даведку аб атрыманых пашкоджаннях.
·  Камісіі па вырашэнні праблем алкагалізму – прымаючы меры ў дачыненні да асобы, якая злоўжывае алкаголем.
· Пункты бясплатнай прававой дапамогі – у сферы атрымання прававой дапамогі.  
Пералік устаноў, якія функцыянуюць на Тваёй тэрыторыі і аказваюць дапамогу і падтрымку асобам, якія церпяць ад хатняга гвалту 
Заўвага: (даныя ўводзіць міждысцыплінарная група):  
	№
	Назва ўстановы/арганізацыі
	Адрас установы/арганізацыі
	Тэлефон
	Адрас e-mail

	
	
	
	
	

	
	
	
	
	

	
	
	
	
	

	
	
	
	
	


Ты можаш патэлефанаваць у:
· 
Агульнапольскую службу дапамогі ахвярам гвалту ў сям'і «Niebieska Linia» (Блакітная лінія), тэл. 800 12 00 02 (лінія кругласутачная і бясплатная), па панядзелках а 1800–2200 гадз. можна размаўляць з кансультантам на англійскай мове, а па аўторках а 1800–2200 гадз. на рускай мове. Дзяжурны юрысттэл. (22) 666 28 50 (лінія платная, працуе ў панядзелак і аўторак з 1700–2100 гадз.) і тэл. 800 12 00 02 (лінія бясплатная, працуе ў сераду з 1800–2200 гадз.). Кансультацыі па e-mail: niebieskalinia@niebieskalinia.info. Члены сем'яў з праблемай гвалту і праблемай алкагалізму могуць пракансультавацца таксама праз SKYPE: pogotowie.niebieska.linia са спецыялістам у галіне супрацьдзеяння гвалту ў сям'і – кансультанты валодаюць мовай жэстаў.
· Агульнанацыянальная лінія дапамогі пацярпелым, тэл. +48 222 309 900 кругласутачна, можна ананімна
атрымаць інфармацыю аб магчымасці атрымання дапамогі, хуткую псіхалагічную і прававую кансультацыю, а таксама дамовіцца аб сустрэчы са спецыялістамі ў любым месцы на тэрыторыі Польшчы. Магчымыя кансультацыі на замежных мовах і на мове жэстаў. 
· 
Паліцэйскі тэлефон даверу для асоб, якія церпяць ад хатняга гвалту, № 800 120 226 (лінія бясплатная пры злучэнні са стацыянарных тэлефонаў, працуе штодня з 930 да 1530 гадз., з 1530 да 930 гадз. уключаны аўтаадказчык).

